
enko. Soedalah Bok-hiang, kaloe loe engga soeka. toeroet la biar karoeannja; asal goea taoe sadja."

,,Loe si jang heran-heran sadja! Habis kaloe goea maloe bagimana?"

,,Hala kata adja dasaran loe engga maoe! Kita poenja perkara memangnja dia berdoewa soeda taoe; apanja jang diboeat sangkoetan lagi? Laen dari itoe, lagi maoe ka mari goea soeda pesan wanti-wanti sama dia berdoewa! pendeknja loe engga nanti katemoein: sama si Boen-san, baek sama si Djamhroet keh."

Bok-hiang tinggal berdiam sampe sakean lama. Doewa pikiran jang bertentangan keras satoe pada laen ada bergoelak dalem hatinja. Ia merasa kapingin loeloesken sadja orang poenja permintahan,
kerna seperti saorang prempoean jang soeda dewasa, ia djoega soeda ada mempoenja itoe api katjintahan, jang samingkin lama djadi samingkin berkwasa, lantaran ia poenja pergaoelan sama Koei-tjoean. Tapi sabagi satoe gadis jang belon ternodah dengen oewatannja doenia, sabaliknja ia djadi merasa sangsi boeat bertindak sampe begitoe djaoe. Itoelah sadja jang soeda mendjadi sebab kaloe ia
soeda tinggal membisoe, kerna dengen sasoenggoenja djoega ia tida taoe bagimana misti bri penjaoetan.

Koei-tjoan, jang di waktoe itoe tida iboeki laen dari ia poenja napsoe birahi, tatkalah meliat keka-

